
Vartmaan sandarbho mei hindi sufi Kavya ki praasangikta swayamsidh hai. Sthitiyo ko yathasambhav
sudhaarne mei sufi vichaar kaargaar sidh ho skte hai. Prem ko kasauti maankar samaajik vyavasthaao
mei nirmaan ka shankhnaad hindi sufi Kavya ne kiya. Madhyakaalin samajeek saanskratik jeevan m
anek kuritiyo tatha baahya aadambar dekhte h. Saamantvaadi vyavastha aur jaativaad varn vyavastha ki
kuruptaae samajo ko samvedna shunya bna rhe the. Naari ki sthiti hmesha ki tarah shochniye thi. Aise
m Santo tatha sufiyo ne apne samataparak maanviye vichaaro ko janta tak pahuchaya. Inka
sakaaratmak prabhaav bdi pda. Aaj ke smay mei bhi samaaj ka vahi kinchit badle rupo mei
anubhutiheen rup dekha ja rha h. Aadhunik yug vigyaan ka yug hai kintu maanviye soch aaj bhi
rudhivaadi vichaaro se bandhi hui hai. Varg varn bhed, stri ki visham avastha, daridrata aaj bhi bahut
kuchh vaisi hi hai. Samaajik kuritiya baahya aadambar kam nahi hue hai. lthe smay baad bhi samaaj ki
dasha aaj utni nahi badli hai jitni badalni chaahiye thi. Sufi kavyo mei vyakt vichaar ek baar fir se
maanav jeevan ke sahi arth samajhne mei sahaayak ho sakte hai. Sufi Santo ne udaarta k saath
manushya ke prati gahri samvedna, ujjaval prem bhaavna, dhaarmik ekta, saanskratik sauhardra ke
prati purn pratibadhta dikhlaai. Unhone jeevan ko udaatt bnaane ka sandesh diya.

Nayee kahani vishyak pricharcha me mukhya vimarsh yatharthvad aur adhuniktavad ka raha. Jisko
ajadee ke bad ki bharat ki sanskritik paristhitiyon ne prabhavit kiya. Jo alochnatmak pratiman aur mudde
vimarsh ka hissa bante hai usme yatharth, yathatrth ke antargar naye yatharth ka agrah, anubhuti ki
pramanikta, bhoga hua yathart, parivesh, vargeey smbandh, stree-purush sambandh, vyakti svatantray
ki anubhuti, adhuniktavadi mulyon ke roop me- mulyaheenta, ajnabeeyat, mrityubodh, santras, oob tatha
astitvvadi jeevan darshan, grameen yatharth banam shahree yatharth, bharteeyta aur jateeyta ka saval,
parampra ka sveekar aur asveekar, nayee kahanee banam nayee kavita, parampara, prayog athava
pragati aadi pramukh hai. Adhuniktavadi kal mulyon ka agrah nayee kahani ke shilp ko bhi prabhavit
karta hai. Kahaneepan kahani ka vishisht katha muly hai jiski avhelna nayee kahani me katipay alochkon
aur kahaneekaron dvara hoti hai. Nayee kahani ke paricharcha me sakaratmak yah raha ki kathanak ki
prachalit shashtreey avdharna khandit hoti hai aur yatharth sammukh kathanak manak ka vikash hota
hai. Iske atirikt kahani charcha me kahani ki bhasha, prateek, bimb aur sanketikta jaise vishyon ko bhi
sthan milta hai.

